Pwemyé
Lét-la Pol Ekwi Bay Légliz

Korint-lan

Sété zapot Pol ki ékwi let sala. I ékwi’y bay 1égliz-
la ki té Korint-lan. Tan sala Korint ki té chef vil an
péyi Gris.

Anvil sala té ni an chay vyé lavi. Vyé lavi menm
pa té ka twakase sé jan vil Korint-lan. Jan Korint
té ka adowé an chay fo bondyé. Yo té jik ni kay
bay sé fo bondyé sala épi an chay an sé fo wilizyon
sala. Paditan yo ka adowé sé fo bondyé-a, yo té
ka antanmé an chay vyé lavi. Kon sa vyé lavi té
konmen an vil sala, épi an moun pitet pa kay soté
leiweitéja ka afékté jik 1égliz Jézi Kwi-a.

Zapot Pol té ja jwenn an chay enfOmasyon
konsené kondisyon légliz sala. Légliz sala té ni
divizyon adan’y. I té ni moun adan légliz-la ki té
ka antanmé vyé lavi. Pol té ja ékwi avan konséné
sé vyé lavi sala an 1égliz-la, mé la sanm té ni an
malkonpwann konséné sa i té di-a. Pou lapéti sa,
Pol twouvé i nésése pou i sa viweé ékwi anko pou té
sa espliké akleé sé 1ésisyon-an i té ba yo avan-an épi
pou yo té sa mété pyé yo ate épi fé sa ki nésése pou
doubout sé vyé lavi sala.

Sé jan Korint-lan ki té ay we Pol-la té mennen
an let légliz-la té voyé ba li. Adan let sala légliz-la
té mandé’y pou édé yo fé an disizyon asou séten
bagay. Magwé 1égliz-la té ni an chay abilité pou
fé bagay bay Senyeé-a, i sanm sé moun-an p’oko té
matwité an léspwi yo.

Weézon-an POl ékwi yo-a:

1. Pou i té enstwi yo épi pou i té sa édeé 1égliz-la
vini fo kotéité feb, épi pouité satiwé yo an sé lewe-
a ki té ka meété divizyon anpami yo-a, ki té ka fé yo
viv vyé lavi-a, ki té ka fé yo alé koté yo pa té sipozé
alé-a, épi mannye yo té ka abizé dinen Senye-a.

2. Pou i té sa mété dwet sé vyé lésisyon-an yo té
ni konsené wézeweksyon-an.

3. Pouité sa enstwiyo konséné sé kado-a Lespwi
Bondyé ka bay-la, épi mannyeé sa ki pli enpotan sé
pou ou ni lanmityé.

4. Pouitésabayoan lésisyon konsené tilavi-a yo
té mété asou koté bay sé manm 1égliz Jérouzalem-lan
ki té pov-la.

Kon sa lét sala adwésé mannye moun ki ka
kweé an Jézi Kwi ni pou konpoté ko yo an légliz-la,
mannyé yo ni pou kontiné viv an lavi ki nét, épi
mannye pou yo viv an lavi ki dweét osi.

Leét sala sé an bon lésisyon pou sé 1égliz jodi-a. An
chay sé twaka-a ki té an légliz Korint-lan, nou ni
yo an sé légliz nou-an jodi-a — bagay kon moun
ki p’0k0 matwité, moun ki ni yon pyé andidan
yon pyé dewo, divizyon, jalouzi, anvéj, lodyans épi
yonn a lot, twaka épi mawiyaj yo, épi vyé lavi.

1 Sé mwen Pol, ki sé an zapot Jézi Kwi kon
Bondyé té vlé, ki ka ékwi léet sala. Fwe nou
Sostennez la épi mwen osi.

2 Mwen ka ékwi let sala bay légliz Bondyé-a ki
an vil Korint-lan, bay tout sa Bondyé ja nétwayé épi
kwiyé pou vini ich li yonn. Zot manché an Jézi
Kwi ansanm épi tout moun toupatou ki ka adowé
Senyé nou Jézi Kwi. Isé Senye yo épi Senye nou osi.

3Mwen ka mandé Bondyé Papa nou épi Jézi Kwi
Senye pou bay zot lagwas épi lapé.

Bennédiksyon An Jézi

4 Mwen toujou ka wimeésyé Bondyé bay zot,
paski i ja bay zot lagwas kon zot manché an Jézi
Kwi-a. 5 Paski kon zot manché an Jézi Kwi-a zot
ja vini wich an tout bagay, jik an sa zot di épi an
sa zot konnet. 6 Konmisyon-an konséné Jézi Kwi-
a ja établi telman fon andidan zot, 7 kon sa zot pa
ka mantjé pyés kado kon zot ka espéyé Bondyé pou
weéveélé Jézi Kwi-a. 81kay tjenn zot {0 jik pou dényé
jou-a, kon sa zot pa kay koupab asou jou-a Jézi Kwi
kay viwé asou late-a. 9 Zot sa mété konfyans zot
an Bondyé. Sa sé Bondyé-a ki ja kwiyé zot pou viv
manché épi Gason’y Jézi Kwi Senye nou.

Divizyon An Légliz-la

10 Bon, mwen ka kwiyé asou zot, fweé mwen, an
non Senyeé nou Jézi Kwi, pou zot tout dako épi yonn
a lot. Mannye sala, la pa kay ni halé kasé anpami
z0t. Mwen kay vlé zot tout viv an lilyon épi fé yon
sel lidé épi yon sel katjil. 11 Fwe épi se, adan moun
ki ka westé lakay Klowé ja di mwen nétaman, la ni
an chay gwo chikann anpami zot. 12Sa mwen vlé
di-a sé sa, yonn adan zot ka di i ka swiv Pol, an 10t
ka di i ka swiv Apolos, yonn ka di i ka swiv Pita,
an 1ot ka di sé Jézi Kwi i ka swiv. 13 Vwéman Jézi pa
sépawé an moso kouman? Es si sé mwen Pol ki té
mo asou kwa-a bay zot? Es si zot té batizé an non
Pol?

14 Mesi Bondyé mwen pa té batizé zot pyes an-
tiwan Krispos épi Gayos, 15 avan an moun sa di i

té batizé kon disip mwen. 16 Eywé mwen té batizé
StefanoOs épi fanmi’y osi. Mé mwen pa ka chonjé
si mwen batizé pyes 10t moun anko. 17 Paski Jézi
pa té voyé mwen pou batizé moun me pou pwéche
Bon Nouvel-la. Epi mwen pa sévi sé bel pawol-la ki
ka soti an bouch jan late-a pou mwen pwéché Bon
Nouvél sala, kon mwen pa ni pyés antansyon pou
volé pouvwa-a ki an kwa Jézi-a.

Jézi Ki Lasajés Epi Pouvwa Bondyé

18 Sé moun-an ki ka péd-la kwe konmisyon-an
konsené lanmo Jézi asou kwa-a sé bétiz, mé pou
nou Bondyé ka sové-a, lanmo Jézi asou kwa-a ka
moutwé nou mizi pouvwa Bondyé ni. 19 Mi sé sa
ki ékwi an lévanjil,

“Mwen Bondyé kay détwi sé bel pawol-la ki ka soti
an bouch sé jan late-a ki kwe yo nilasajes-la,

mwen kay jété asou koté lakonpwann sé moun-an
ki ka enstwi 1éz0t-1a.”

20 Bon, ki koté sa Kkité sé jan-an ki ni lasajés-la?
Eben sé sa ki ka enstwi 1ézot-la? Eben sé bon avoka
late sala? Bondyé ja moutwé kon sa tout sé bel
pawol jan late sala sé kouyontwi.

21 Paski Bondyé adan lasajés li pa té fé’y posib
pou jan laté sala vini konneét li pa di bonn tet
yo menm. Pito sa Bondyé désidé pou sevi menm
sé bagay kouyon-an nou ka pwéché-a pou sové
sé sa ki ka kwe an li-a. 22 Sé Jwif-la ka mandé
Bondyé pou miwak, épi sé nasyon-an ki pa Jwif-la
ka chaché pou bon lakonpwann. 23 Mé nou menm
ka pwéché Jézi Kwi kwisifyé. Konmisyon sala sé
kon on woch ki ka fe sé Jwif-la tonbé, épi pou sé
nasyon-an ki pa Jwif-la, sa sé bétiz, 24 mé bay sé sa

Bondyé ja kwiyé-a, ni sa ki Jwif épi sa ki pa Jwif,
konmisyon sala sé Jézi Kwi. Sé li ki pouvwa épi
lasajés Bondyé. 25 Lé nonm kwe Bondyé kouyon,
jik kouyontwi sala twop pli ho pasé lasajés nonm.
Le nonm kwe Bondyé feb, jik febles sala twop pli fo
pasé kouway nonm.

26 Bon, fwe épi se mwen, chonjé ki sa zot té yé 1é
Bondyé kwiyé zot. Mannye late-a ka gadé’y, byen
pé an zot té ni lasajés, byen pé an zot té ka kondwi
wespé, byen pé an zot té fet adan an bon fanmi.
27Mé Bondyé chwazi sé bagay-la nonm konsidiwé
ki kouyon-an éspwé pou fé sé moun-an ki kwe yo
ni lasajes-la hont, épi i chwazi sé bagay-la nonm
konsidiweé ki féb-la pou fé sé moun-an ki kwe yo
ni pouvwa-a hont. 28 Bondyé chwazi sé sa ki pa ni
pyés baka an laté sala épi sé sa yo kwe ki pa anyen-
an pou i té sa détwi sa laté-a kwe ki enpotan. 29 Sa
vlé di, pyésonn pa sa bavadé an pwézans Bondyeé.
30 Mé Bondyé ja manché nou épi Jézi Kwi, épi sé
kon nou manché an Jézi-a Bondyé ban nou lasajes
li. Sé Jézi ki mété nou dweét épi Bondyé, kon i méte
nou apa épi i libéwé nou. 31 Anfen, kon 1évanjil-la
di, “Si pyésonn ni pou bavadé, kité’y bavadeé asou
sa Senye-a ja fe.”

2

Konmisyon-an Konséné Jézi Ki Té Kwisifyé-a
11L.é mwen té vini we zot, sé fwé ek sé mwen-an
ki an]Jézi-a, pou pwéchélavéwité-akonseéneé Bondye
ki té an sigwé avan, mwen pa té vini épi gwo
pawol épi an gwo wach pou moutwé zot ki mizi
endikasyon mwen ni. 2 Paski lé mwen té épi z0t,

mwen fé lidé mwen pou pa pwéché pyes 1ot bagay
antiwan Jézi Kwi épi lanmo’y asou kwa-a. 3 Lé
mwen té vini oti zot, kO mwen té féb épi mwen té
ka twanblé an chay épi lapé. 4 Epi mannyé-a mwen
enstwi épi pwéché-a pa té kon sé bel pawol-la ki
kay tounen tet moun-an, mé pawol sala épi pwéché
sala té ni asé pwen adan’y pou moutwé moun sé
Bondyé ki té ka twavay épi an chay pouvwa. 5 Kon
salafwa zot pa kay apiyé asou bél pawol nonm, mé
i kay apiyé asou pouvwa Bondyeé.

Lasajés Bondyé

6 Kon mwen ka di sa-a, mwen ja pwéché an
konmisyon ki benyen lasajes anpami sé sa-a ki fo
an lafwa yo-a. Mé lasajés sala sé pa kalité lasajés-
la zot ka jwenn an sé bél pawol laté sala ében an
bouch sé moun-an ki ka kondwi late sala, ki ja
ka ped kouway-la. 7 Okontwé mwen ka pwéché
sigwé lasajes Bondyé, sa Bondyé té anpéché moun
konnet avan-an. Bondyé té ja fe lidé’y avan late
sala té fet kon sa lasajés sala kay mennen lonné
ban nou. 8 Pyes sé met late sala pa konnet lasajes
sala. Siyoté konneétli, yo pa té kay kwisifyé Senye-
a ki vini an pouvwa épi tout kawakte Bondyé-a.
9 Mé kon l1évanijil-la di,
Sa zyé p’oko we épi zowey p’0ko tann épi sa ki p’oko

antwé an tjé nonm,
sé sa Bondyé pwépawé bay sé moun-an ki en-
men’y-lan.

10Mé Bondyé sevi Léspwi'y pouité fe nou konneét
sigwé€’y. Lespwi-a ka fouyé tout bagay, épi i jik
konnét sé plan Bondyé-a ki séwé fon-an. 111
sé léspwi-a ki andidan an moun ki konnet tout

bagay konséné moun sala. An menm mannyé-a
1 sé Léspwi Bondyé sélman ki konnet tout bagay
konséné Bondyé. 12 Bon, nou pa wisivwe léspwi
late sala— pito sanou ja wisivwe Léspwi-a Bondyé
voyé-a, kon sa nou pé konnet tout sa Bondyé ja ban
nou-an.

13 Mi kon sa nou ka palé, pa épi sé bel pawol-
la nonm ka moutwé nou-an mé épi sé pawol-
la Léspwi Bondyé kay moutwé nou-an, pou nou
eéspliké lavéwité-a konséné Bondyé épi pawol-laija
ban nou-an. 14 Pyésonn ki pa ni Léspwi Bondyé
andidan’y pa sa wisivwe kado-a Léspwi-a ka bay-
la. Sé moun sala pa sa konpwann sé kado sala,
akwedi pou yo sa sé maji, paski sel mannye an
moun sa jijé vale sé bagay sala sé si i ni Léspwi
Bondyé ka viv andidan’y. 15 A menm le-a népot
moun ki ni Lespwi Bondyé-a kay sa jijé valeé tout
bagay, mé pyesonn pa kay sa jijé moun sala. 16 Kon
1évanjil-la di,

“Ki moun ki sav sa Senye-a ka katjilé?
Ki moun ki sa di’y ki sa pou fé&?”
Kanmenm nou ni lideé Jézi.

3

Divizyon An Légliz-la

1 Fwe épi sé, mwen pa té sa adwésé zot kon
moun ki ni Léspwi Bondyé ka viv andidan yo, mé
pito sa mwen té ni pou palé bay zot kon jan late
sala, akwedi zot sé manmay toujou an lafwa zot.
2 Mwen té ni pou swen zot épi let. Mwen pa té sa
bay z0t gwo manjé, paski zot p’oko té pawé pou sa.
Epi jik toujou zot p’0kod pawé pou li, 3 paski zot ka

viv toujou kon jan laté sala ka viv. Lé la ni jalouzi
anpami zot épi zot ka babyé épi yonn a 10t, és si sa
pa asé pwen poumoutwé ki zot an late sala toujou,
ka viv menm mannye kon jan late-aka viv-la? 4Le
yonn an zot di, “Mwen ka swiv Pol,” épi an lot di,
“Sé Apolos mwen ka swiv,” és si zot pa ka fe kon
jan late sala?

5 Fben mésyé, ki moun ki Apolos? Epi ki moun
ki Pol? Bondyé sevi nou selman pou édé zot kwe
an Jézi Kwi. Nou chak ka fé twavay-la Bondyé ja
ban nou fe-a. 6 Mwen planté gwenn-an, Apolos
wouzé plan-an, mé sé Bondyé ki ka fé plan-an
1évé. 7 Moun-an ki planté-a épi sa ki wouzé-a pa
enpotan. Sa ki enpotan-an sé Bondyé, paski sé li
ki ka fé plan-an 1évé. 8 Moun-an ki planté plan-
an épi sa ki wouzé plan-an ka twavay ansanm an
menm twavay-la. Bondyé kay bay chak moun an
péyiman pou twavay li. 9 Nou ka twavay ansanm
épi Bondyé, épi zot menm kon an jaden Bondyé ka
twavay adan.

Ou sé Kay Bondyé osi. 10 Mwen seévi kado-a
Bondyé ban mwen-an pou mété an fondasyon kon
an nonm ki sé an met pou fe kay, épi an 10t moun
ka twavay asou’y. Mé zot tout, pwan pokosyon ki
sazotkabatiasoufondasyon sala. 11Paski Bondyé
ja mété Jézi Kwi kon yonn épi sel fondasyon. Kon
sa pyésonn pa sa mété pyes 1ot fondasyon anko.
12 Adan moun kay sevi 10 ében dajan ében bagay ki
ché kon yo kaybati asou fondasyon sala. Lézot kay
sévi bwa ében z&b ében jon. 13 Epi asou jou jijman-
an moun kay we kalité twavay-la chak moun ka
fé-a. Asou jou sala difé kay moutwé twavay tout

moun épi pasé twavay tout moun an legzanmé pou

ou sa we ki sa i vo. 14Si an moun bati asou fon-
dasyon sala épi matwiyo ki pa ka bwilé, moun sala

kay jwenn péyiman’y. 15 Mé si difé-a bwilé twavay
pyésonn, moun sala pa kay jwenn an péyiman. I
menm kay chapé, mé menm kon an moun yo halé
soti an difé.

16 Mwen asiwé zot sav zot sé Kay Bondyé épi
Léspwi Bondyé ka viv an zot. 17 Si pyésonn fé anyen
pou taché Kay Bondyé, moun sala, Bondyé kay
détwi’y, paski Kay Bondyé sé pou li yonn, épi zot
sé kay sala.

18 Pa kwennen ko'w. Si ou kwe ou ni bagay-la
sé jan late-a ka konsidiwé ki lasajes-la, ében, ou
kay ni pou an kouyon pou ou sa vwéman ni lasajes
Bondyé-a. 19 Paski sa sé jan lateé sala ka konsidiwé
ki lasajés-la sé bétiz douvan Bondyé. Kon lévanjil-
la di, “Bondyé sévi malen sé jan lasajés-la kon an
zatwap pou tjenbé yo.” 20 Epi an 10t moso 1évanjil
di anko, “Senye-a sav katjil sé jan lasajés-la pa vo
anyen.” 21 Kon sa pyesonn pa sipozé bavadé asou
sa 1éz0m sa fé. Tout bagay sé sa zot, 22 ki sé Pol,
ki sé Apolos, ki sé Pita, ki sé late-a, ki sé lavi, ki sé
lanmo, ki sé apwézan, ki sé tan ki ka vini — tout sé
bagay sala sé sa zot, 23 épi zOt sé sa Jézi, épi Jézi sé
sa Bondyé.

4

Zapot Jézi
170t té pou konsidiwé nou kon sevant Jézi, sé sa
Bondyé ja bay weskonsabilité-a pou pwéché bagay-
laité tjenn sigwé avan-an. 2 Pwemyé bagay moun

ka gadé pou adan an sevant sé si i ka fe twavay
li adan an mannye ki onnét. 3 Pou mwen menm,
menm si zot ében pyes 10t jan late sala pasé jijman
asou mwen, sa pa enpotan. Mwen pa menm ka
jijé ko mwen. 4 Konsyans mwen klé, mé sa pa
vlé di mwen inosan netaman. I sé Senye-a ki kay
pasé jijman asou mwen. S5 Kon sa zot pa sipozé
pasé jijman asou pyesonn avanjou jijman-an wiveé.
Denyéjijman-an pa kay avan Senye-aviwé. [ kay fé
tout moun we tout sé sigwé-a ki té séwé an nwese-
a, épi 1 kay mennen an kleté-a tout sé bagay-la ki
adan tje an moun, épi lé sala Bondyé kay bay tout
nonm lonné-a yo méwité-a.

6 Mwen ja sevi Apolos épi mwen menm kon an
egzanp pou moutwé zot sé bagay-la mwen ka di-
a. Sé pa pou zot alé pli lwen pasé sa ki ékwi. Zot
pa sipozé mété lonné asou yon moun €pi hayi an
1ot. 7 Ki moun ki mété zot anho 1ézot? Es si sé pa
Bondyé ki bay zot tout sa zot ni? Bon, ki mannyé
zOt sa bavadé akwedi sa zot ni-an sé pa té an kado
zOt wisivwe?

8 Es si zot kwe zot ja ni tout sa zot bizwen? Es
si zot ja wisivwe tout bennédiksyon Léspwi Bondyé
ka bay? Es si zot ja vini wa san nou édé zot? Bon,
mwen té kay kontan si zot té wa pou vwé, kon sa
nou té kay kondwi ansanm épi zot. 9 Mwen ni lidé
Bondyé ban nou ki sé zapot li-a pozisyon-an ki pli
ba an légliz-la, menm kon moun yo ja kondanné
pou mo an piblik pou tout moun oliwon laté-a épi
tout nanj we. 10Zot kweé nou sé kouyon paski nou
ka kwe an Jézi, mé kon zot manché an Jézi-a, zot
nilasajés? Zot kwe nou féeb mé zot f0? Zot kwe nou

panipyéslonné mé zotnilonne? 11Jik apwézan-an
la, nou fen épi swef. Nou abiyé an hanyon, moun
ka ban nou palaviwé, nou pa ni an kay pou nou
menm, 12 épi nou ka twavay wed épi lanmen nou.
Le moun ensilté nou, nou benni yo. Lé yo pesikité
nou, nou diwé anba sé pesikasyon sala. 13Lé moun
dimové bagay asounou, nou ka wéponn yo kon jan
twiyom. Jan laté sala ka twété nou akwédi nou sé
z0di. Yo ka gadé nou akwedi nou sé bantje.

14 Mwen pa ékwi sé bagay sala pou fe zot hont,
mé pou fé zot konpwann akweédi zot sé ich ki soti
an tjé mwen. 15 Menm si zot ni plizyé gadyenn
an Jézi, zot ni yon sel papa. Paski an lavi zot kon
zot manché an Jézi Kwi-a, mwen vini an papa pou
zot kon mwen pwéché Bon Nouveél-la. 16 Mwen
ka mandé zot pou swiv égzanp-lan mwen menm
mété bay zot-la. 17Sé pou menm wézon sala, mwen
voyé Timofi bay zot. Timofi s¢ menm kon an
gason mwen kontan an chay, épi mwen sa dépan
asou’y adan twavay Senye-a. I kay fe zot chonjé sé
pwensip-la mwen ka swiv-la kon mwen manché
an Jézi Kwi-a. Epi menm mannyé mwen ka viv-
la sé menm mannye mwen ka enstwi sé légliz-la
toupatou.

18 Adan sé moun-an anpami zot kwé mwen pa
kay vini oti zot anko, épi pou sa yo ja vini fwé
an chay. 19 Mé mwen kay vini we zot touswit, si
Bondyé vlé, épi mwen kay sav pou ko mwen menm
si sé jan fwé sala ka annek bat bouch yo tousel,
ében si yo ni pouvwa Bondyé pou vwé. 20 Paski ou
kay sav si sé Bondyé ki ka kondwi lavi an moun
asou sé bagay-la moun-an ka fé-a, épi pa asou sa

i ka di tousel. 21 Mwen sa pini zot 16 mwen vini,
ében mwen sa vini adan lanmityé épi an mannyée
ki janti. Kilés zot simyé?

S

Vyé Lavi An Légliz-la

1 Bon, mwen kay simyé pa kwe sé bagay-la
moun ka di mwen-an konséné sé vyé lavi-a ki ka
alé anpami zot-la. Mwen vin apwann an nonm
anpami zot ka domi épi madanm papa’y. Bagay
sala mové télman, pa menm sé moun-an ki pa ka
kwe an Bondyé-a ki ka fé sa. 2 Eben ki mannye zot
sa otan fwé? Okontwe zot té sipozé pou hont épi
séwe ko zot, épi moun-an ki ja fé bagay sala, zot
té sipozé tiwé’y anpami zot. 3 Magwé mwen pa
la épi zot an laché, zot an lidé mwen, épi akwedi
mwen la épi z0t mwen ja pasé jijjman asou nonm
sala ki fé mové bagay sala. 4 Le zot kay jwenn
ansanm an non Senye Jézi, chonjé mwen la épi zot
an lidé mwen, épi pa lotowité Senye nou Jézi Kwi
> z0Ot ni pou délivwé nonm sala bay Satan, kon sa
menm si Satan détwi lache’y, lespwi’y pé sové asou
jou jijman-an.

6 Zot pa ni pyes wézon pou z0t sa bavadé. Zot ja
tann sa kouman, “An tizing lelven ka fé tout lapat-
la1évé.” 7Z0ot ni pou tiwé vyé lelven-an anpami zot.
Le salazot kay wésté kon an konpanni lapat ki fwé,
san lelven. Paski Jézi, ki ti mouton Fet Délivwans
nou-an, ja ofée ko'y kon sakwifis-la ban nou. &Le
nou sélébwé Fét Délivwans nou, annou pa fe’y épi
malen épi movezté. Sé bagay sala menm kon pen
ki fet épi lelven. Mé pito sa annou sevi bagay ki

onneét épi lavéwité. Sa kay menm kon pen ki pa ni
lelven.

9 An let-la mwen ékwi zot-la, mwen té di zot pou
pa ni anyen pou fé épi moun ki ka viv vyé lavi.
10 Bon, lé mwen ékwi sa-a, mwen pa té ka palé
konséné moun ki pa konnet Bondyé ki ka viv vyé
lavi, ében ki vowas, ében ki volé, ében ki ka adowe
fo bondyé. Pou z0t pa ni anyen pou fé épi sé moun
sala, zot kay ni pou Kkité late sala net. 11 Sa mwen
té vlé di-a sé sa, sé pa pou z0t ni anyen pou fé épi
moun ki di yo kweé an Jézi mé yo ka kouwi vyé lavi,
ében yo vowas, ében yo ka adowé fo bondyé, ében
moun ki ka ensilté 1éz0t, ében moun ki toujou sou,
ében an vole. Sé pa pou ou menm manjé épi an
moun ki kon sa.

12-13 Sa pa zafé mwen pou mwen jijé moun ki
pa ka kwe an Jézi. Sé Bondyé ki kay jijé yo. Me
sé manm légliz-la ki anpami nou-an, nou sipozé
jijé yo. Kon lévanjil-la di, “Tiwé mové lam-lan ki
anpami zot-la.”

6

Lé Manm Légliz Ka Alé Lodyans Epi Yonn A Lot

1Si yonn adan zot ni an dézagwéman épi an 10t
manm légliz-la, ki mannyé zot ka di mwen zot ka
alé douvan sé jij late sala ki pa ka kwe an Bondyé-
a, pito zot kité sé ich Bondyé-a adan légliz-la pasé
jijman? 2Zot vlé di mwen zot pa sav sé ich Bondyé
ki kay jijé late-a? Eben, bon! Sizot ni pou jijé lateé-a,
zotvlé dimwen zot pa bon asé poujijé tibagay kon
sa? 3 Sinou kay jijé nanj, pa palé pou bagay ki an
late sala! 4Sian sitiwasyon kon salévé, éssizotkay

mennen sé bagay sala douvan moun ki pa ka kwe
pou pasé jijman asou yo? 5 Kité mwen mandé zot
an kwesyon Ki sipozé fé zot hont! Sé sa iyé alo, zot
vlé di mwen la pa ni pa menm yon moun anpami
zotkiniasélasajées poujijé anpamisé manm légliz-
la? 6 Pito sa, yon fwe ka alé lodyans épi an 1ot fwe,
épi1ka jis kité moun ki pa ka kwe an Bondyé pasé
jijman asou yo. 7 Lavéwité-a sé sa, kon zot ka alé
lodyans-lan pou jijé anpami zot-la, sa ka moutweé
netaman zot pa ka viv kon fwe ek seé pyes. I té
kay pli meye pou zo0t si zot té kité 10t moun fé zot
dito. Epi i té kay pli meye pou zot osi si zot kité 1ot
moun pwan sa ki sa zot. 8 Mé pito sa, zot menm
ka fe yonn a 1ot dito épi zot ka volé yonn a 1ot, jik
fwe ek se zot menm. ° Vwéman, zot sav Bondyé
pa kay janmen bay nonm-lan ki mové-a dwa pou
kondwi épi’y. Pa kwennen ko zot; moun ki ka viv
vyé lavi, ében sa ki ka adowé fo bondyé, ében sa
ki ka fe adilte, ében sa ki ka kouché épi nonm kon
yo, 10 ében sa ki ka vole, ében sa ki vowas, ében sa
ki toujou sou, ében sa ki ka sali non 1éz0t, ében sa
ki ka bwitalizé moun pou pwan bagay yo — pyes
sé kalité moun sala pa kay ni dwa pou kondwi épi
Bondyé. 11 Adan zot té kon sa. Mé Senye Jézi Kwi
épi Léspwi Bondyé nou ja lavé péché zot, i ja mété
zOt apa bay Bondyé tousel, épi ja mété zot dwet épi
Bondyé.

Sévi Ko Zot Pou Bay Bondyé Lonné
12 An moun kay di, “Mwen ni dwa-a pou fé népot
bagay.” Wi, mé pa tout bagay ki bon pou ou fé.
Mwen sa di, “Mwen ni dwa-a pou fé népot bagay,”
mé mwen pa kay kité pyes bagay fé mwen eslav.

13 An moun kay di pawabodl sala, “Manjé sé pou
bouden-an épi bouden-an sé pou manjé.” Wi, mé
Bondyé kay détwitoulé dé. Zot pa sipozé sévi ko zot
pou kouwi vyé lavi, mé pito zot sipozé sevi ko zot
pou fé sévis Senye-a. Epi i sé Jézi ki ka potjiwé bay
ko-a. 1 Bondyé annékoz Senye-a pou wésisité hod
lanmo, épiikay sevi pouvwa’y pou wésisité nou osi.

1570t sav ko zot sé moso adan ko Jézi. Es simwen
kay pwan moso adan ko Jézi épi fé’y fé yon sel épi
ko fanm lawi? Awa! 16 Zot sipozé sav 1é an nonm
manché ko'y épi an fanm lawi, nonm sala ka vini
yon sel ko épi fanm lawi-a. Kon i ékwi an lévanjil-la
akle, “Yo dé-a kay vini yon sel ko.” 17 Mé moun-an
ki manché ko’y épi Senyé-a ka vini yonn épi Senyeé-
aanléspwi'y. 18 Pa antanmé vyé lavi. Pyés 1ot péché
an moun fe pa ka afekté ko moun sala, mé moun-
an ki koupab paski i ka kouwi vyé lavi-a ka péché
kont kd'y menm. 19 Zot sipozé sav kon sa ko zot
sé kay Lespwi Bondyé-a ki ka viv andidan zot-la,
sa Bondyé ja bay zot-la. Ko-a ou ni-an sé pa sa ou
menm. 20Jézi péyé an pwi pou zot, kon sa sévi ko
z0Ot pou glowifyé’y.

7

Sé Kwésyon-an Konsené Mawiyaj-la

1 Bon, annou gadé sé kwesyon-an zOt mandé
mwen asou lét-la. Wil I sé an bon bagay si an
nonm pa mayé, 2 mé paski la ni telman vyé lavi, i
pli méye pou chak nonm ni madanm li menm épi
chak madanm ni mawi’y menm. 3 An nonm sipozé
fé sevis li kon an mawi, épi an madanm sipozé fée
sevis li kon an madanm mayé. 4 Paski an madanm

sé pa mét ko'y menm, mé sé mawi'y ki mét li, an
menm mannyeé-a an mawi sé pa met ko'y menm,
mé sé madanm li ki meét li. 5 Sé pa pou zot wifizé
yonn a lot, anba zot dako pou weésté kon sa pou an
ti tan pou zot sa pwédyé. Mé apwé tan sala fini,
z0t sipozé pou koumansé ka we yonn a 1ot anko,
avan Satan tanté zot pou fe zot péché paski zot pa
sa kondwi ko zot.

6 Sé sa mwen té ni pou di zot asou kwesyon
sala, mé sé pa konmandé mwen ka konmandé zot.
7Mwen té kay kontan an chay si z0t tout westé
menm kon mwen yé-a, mé kanmenm Bondyé bay
chak moun an diféwan abilité. Yon moun ni yon
kalité abilité, an 10t moun an diféwan kalité abilité.

8 Bon, sé nonm-lan anpami zo6t-la ki pa mayé-a
épi sé madanm-lan mawi yo ja mo-a, mwen ka di
z0t, 1 pli méye pou zot kontiné ka wésté san mayé
menm kon mwen yé-a. 9 M€ si zot pa sa kondwi
dézi zot anko, zot sipozé alé mayé avan chale zot
fé zot péché.

10 Konmandman-an mwen ka bay sé moun-an
ki mayé-a sé pa konmandman mwen, mé pito sé sa
Senye-a: “An madanm mayé pa sipozé kité mawi’y
— 11 mésiikité mawi'y,isipozé westé pa ko'y ében
déviwé jwenn mawi’y — épi an mawi pa sipozé
dévosé madanm li.”

12 Bay sé 1ézot-la, mwen ka di (sa sé mwen
menm, épi sé pa Senye-a): Si an nonm ki ka kwe
an Jézi ni an madanm ki pa ka kwe épi madanm-
lan dako pou kontiné viv épi’y, mawi-a pa sipozé
dévosé’y. 13 Si pyes madanm ki ka kweé mayé épi an
nonm ki pa ka kweé, épi mawi-a dako pou kontiné
kaviv épi'y, madanm-lan pa sipozé dévosé mawi-a.

14 Paski Bondyé kay twété mawi-a ki pa ka kwe-a
kon yonn an sé moun li-an menm, dépi nonm-lan
ni an madanm ki ka kwe. Epi Bondyé kay twété
madanm-lan ki pa ka kwé-a kon yonn an sé moun
li-an menm, dépi i ni an mawi ki ka kwé. Siipa
té kon sa, manmay yo té kay menm kon manmay
moun ki pa ka adowé Bondyé. Mé lavéwité-a sé sa,
Bondyé ja aksépté yo adan fanmi’y menm. 15 M§¢,
si sa ki pa ka kwe-a désidé pou sépawé épi sa ki
ka kwe-a, i sa fé sa. Adan an sitiwasyon kon
sa, sa ki ka kwe-a pa anba pyeés obligasyon pou
westé épilot-la, menm siisé mawi-a ében madanm-
lan. Paski Bondyé ja kwiyé zot pou viv an lapé.
16 Madanm-lan ki ka kwe-a, ki mannye ou fé sav
ou pa kay sové mawi'w? Eben mawi-a ki ka kwe-a,
ki mannye ou fe sav ou pa kay sové madanm ou?

Lavi An Moun Ki Ka Kwe

17Chak moun sipozé kontiné vivlavi'y ka fe sévis
li épi abilité-a Senye Jézi ja ba li-a. I ni pou viv
lavi’y menm mannye i té yé le Bondyé té kwiyé’y-
la. Sa sé konmandman mwen ka bay tout sé
l1égliz-la. 18 Si an nonm té ja sikonsayz le Bondyé
kwiyé’y pou swiv li, i pa sipozé éséyé pou tiwe
mak sikonsizyon-an. Si an nonm pa té sikonsayz
le Bondyé kwiyé’y pou swiv li, i pasipozé pou gadé
pou i sikonsayz. 19 Paski menm si an nonm sikon-
sayz opa, sa pa vlé di anyen. Sa ki enpotan sé obéyi
konmandman Bondyé. 20 Tout nonm sipozé weésté
adan kondisyon-an i té yé-a 1é Bondyé kwiyé€’y.
21 Si ou té eslav 1€ Bondyé kwiyé’'w pou swiv li, pa
kité sa twoublé tje’'w. Mé si ou jwenn an chans pou
ou sa ni libeté’'w, pa kité’y pasé. 22 Paski an moun

ki an éslav, Senyé Jézi ja kwiyé pou swiv li, sé an
moun Jézi ja bay libeté’y. An menm mannyé-a an
nonm ki ni libété’y, Senye-a ja kwiyé pou swiv li,
sé éslav Jézi. 23 Bondyé péyé an pwi pou achté zot,
kon sa pa vini popyéte pyes 1ot moun. 24 Fwe ek
se, le Bondyé té kwiyé zot, zot chak té adan séten
kondisyon. Kon zot ka viv lavi zot épi Bondyé, zot
sipozé westé adan kondisyon sala.

Kwésyon Konséné Moun Ki Pa Mayé Epi Madanm
Mawi'y Ja Mo

25 Bon, mwen vlé wéponn kwesyon-an konséné
madanm ki pa janmen mayé. Senye-a pa té
ban mwen pyés konmandman, mé pou mannye
Senyé-a ja moutwé konpasyon asou mwen, ou
sa mété konfyans ou an sa mwen ni pou di-a.
26 L.e nou gadé sitiwasyon late sala pwézantman-
an, mwen ka we i pli méye pou an nonm westé
mannye i yé-a. 27 Es si ou ni an madanm? FEben
pa gadé pou kwazé mawiyaj-la. Es si ou p’0ko ni
an madanm? Fben pa gadé pou mayé. 28 Mé si ou
mayeé, ou p’oko fe péché, épi sian madanm ki p’oko
té mayé vini mayeé, i p’oko fé péché. Mé sa ki mayé
kaynian chay twaka pou pasé, épi mwen té vlé éde
yo chapé anba sé twaka sala. 29 Fwe ék se, samwen
vlé di-a sé sa— denyé tan-an kay bout touswit, épi
dépi apwézan sé nonm mayeé-a sipozé viv akwedi
yo pa mayé; 30 sa ki ka pléwé, akwedi yo pa té ka
pléwé; sa ki ka wi, akwedi yo pa té ka wi; sa kiachté
machandiz, akwedi, sé machandiz-la yo achté-apa
menm sa yo; 31 épi sa ki ka antanmé zafé laté-a,

akwedi yo pa ni anyen pou feé épi’y. Paski late sala,
kon i yé apwézan-an, pa kay diwé djé lontan anko.

32 Mwen pa vlé zot twakasé ko zot. An nonm ki
pa mayé kay entéwésé an twavay Bondyé, paski
i ka éséyé pou plé Senye-a. 33 Mé an nonm ki
mayé kay entéwesé an bagay late-a, paskiivlé plée
madanm li, 34 épi i ni dé lidé. Mé madanm-lan ki
pa mayé anko-a, ében fi-a ki pa janmen domi €épi
misyé-a, kay entéwésé déye bagay Senye-a, paski
yo kayvlévivanlavikinétnianlache épianléespwi
yo. Mé madanm-lan ki mayé-a ka entéweésé deye
bagay late sala — ki mannye i pé plé mawi’y.

35Mwen ja di zot tout sé bagay sala paski mwen
vlé édé zot. Mwen pa ka éséyé pou tjenbé zot wed
adan séten mannye, ou sav. Pito sa, mwen vlé zot
fé sa ki bon épi dwet, épi pou zot dediké tout ko zot
pou fé sévis Senye-a san zot tjenn anyen deye.

36 Mé si an nonm kwe i sipozé mayé épi ti fi-a i
byen épi-a paskiini an chay chalé épiipa sa tjenn
ko’y tjantjil, sa pa ni défo adan’y. Sa pa péché. Kité
yo mayé. 37 Mé siija fé lidé’y pou pa mayé épi i
sa westé tjantjil, épi la pa ni pyes 10t wézon pou yo
sa mayé — si i ja fe lidé’y konséné sa — i kay fe
byen si i pa mayé. 38 Kon sa nonm-lan ki mayé-a
ka fé byen, mé sa ki pa mayé-a ka fé jik pli meye.
39 An madanm ni pou kontiné an mawiyaj li tout
tan mawi’y ka viv, mé si mawi-a vini mo, lé sala i
ni libeté’y pou i sa viwé mayé anko épi moun-an i
vlé-a, dépi nonm-lan ka kweé an Jézi. 40 Kanmenm,
ikay pli bon pou madanm-lan siiweésté pako’y. Sé
sa mwen ni pou di asou sa. Epi mwen kwe Leéspwi
Bondyé ka kondwi mwen lé mwen di sa.

8

Kwésyon Konséné Manjé Ki Ofé Bay Imaj

1 Bon, konsené manjé ki ofée bay imaj, mwen
sav kon sa nou tout konnét an chay konséné sé
bagay sala. Sa an moun konnet ka fé i ni logéy,
mé lanmityé ka fée moun vini fo. 2 Sé sa ki kwe yo
konnet an bagay-la pa dje konnet kon yo sipozé
pou té konnet. 3 Mé moun-an ki ni lanmityé pou
Bondyé-a, sé li Bondyé konnét.

4 Kon sa, konsené es si pou manjé manjé ki ofe
bay imaj — nou sav an imaj sé an fo bondyé.
Epi nou sav osi, sé yon sél Bondyé ki ni pou vwé,
>Menm sila ni bagay moun ka kwiyé “bondyé” an
1ézé-a ében asou laté, épi menm sila ni an chay an
sé “bondyé” épi “senye” sala, ® mé pou nou menm
la ni yon sél Bondyé, sa sé Papa-a ki fé tout bagay,
épi wézon-an nou ka viv-la sé pou fé sévisli. Epila ni
yon sél Senye, sa sé Jézi Kwi, épi sé li Bondyé Papa-
a sevi pou fe tout bagay, épi nou ka viv lavi nou ka
dépan asou’y.

7Mé sé pa tout moun ki konnet lavéwité sala. An
tan ki pasé adan moun té ja telman abitwé adowé
imaj, kon sa jik jodi-a 1é yo ka manjé seten manjé
épi yo sav sé manjé sala sé manjé ki ja ofe bay fo
bondyé, sa ka afekté yo, épi konsyans yo feb, kon
sa yo kwe manjé sala ka anpéché Bondyé aksepté
yo. 8 Kanmenm, manjé pa kay ban nou an pli
meye wilasyon épi Bondyé. Nou pa kay péd anyen
menm sinou pa manjé, ni nou pa kay ni pyés gany
menm si nou manjé.

9 Mé pwan pokosyon, avan libeté sala zot ni-an
fé sé sakifeb anlafwa-a tonbé adan péché. 10 Paski

sian moun ki ni an konsyans ki feb we ou ki konnet
pli méyé-a ka manjé adan an koté yo ka adowe
imaj, es si sa pa kay ankouwajé moun sala pou
manjé sé manjé-a yo ka ofé bay imaj-la? 11 Epi
moun sala ki ni ti miyetlafwa-a— fwé’w-la Jézi mo
pou lapéti-a — kay tonbé pou lapéti ou ki konnet
meye-a. 12 Le zot fé péché kont fwe zot ki ka kwe
menm kon zot, épi donmajé konsyans yo kon sa,
zot ka péché kont Jézi menm. 13Kon sa, si manjé ka
fé fwé mwen péché, mwen pa kay janmen manjé
vyann anko, avan mwen fé fwé mwen tonbé an
péché.

9

Dwa An Zapot

1Es si mwen pa ni libété mwen? Es si mwen pa
an zapot? Es si mwen p’oko we Jézi Senye nou? Epi
mannyé Bondyé ka twavay an lavi zo0t-la, és si sa
pa ka moutwé twavay-la mwen ka fé bay Senye-
a? 2 Menm si 1éz0t moun pa aksepté mwen kon
an zapot, zot ja aksepté mwen pou vwé. Paski
mannye-a zot menm Kka viv lavi zot manché an
Senye-a sé asé pou moutwé mwen sé an zapot.

3 Sé kon sa mwen ka fé défans mwen douvan sé
moun-an ki ka jijé mwen-an: 4Es sinou pa ni dwa-
a pou manjé? 5Es si mwen pa ni dwa-a pou swiv
égzanp Sé 1éz0t zapot-la, sé fwe Senyé-a épi Pita,
pou mwen sa mayé épi mennen madanm mwen
épi mwen asou voyaj mwen? 6 Fben &s si sé mwen
épi Bannabas tousel ki ni pou twavay pou genyen
jouné nou? 7Ki moun ki kay fe twavay an solda épi
sé limenm ki ni pou fouyé lanmen’y an poch 1i? Ki

planté ki kay planté an jaden pou i pa manjé an sé
fwi-a? Ki moun ki ka otjipé kabwit épiipakay bwe
let kabwit-la?

8 Sé bagay sala pa soti di bonn tét mwen. Lwa
Moziz-la ka di menm bagay-la. 9 Paskilwa-a Moziz
ékwi-a di, “Z0t pa ni pou bouklé djol béf-la le i ka
pilé sé gwenn-an.” Es si zot kwe Bondyé pli mélé
épi bef? 10 Es si sé pa nou Bondyé té ni an lidé’y
le i disa-a? Mé wi, sé ban nou i té ékwi. Nonm-
lan ki pwépawé té-a pou planté-a épi sa ki wekolté-
a sipozé fe twavay yo épi espwa-a yo kay jwenn an
wipa an sé gwenn-an yo ka wékolté-a. 11 Nou ja
planté bagay ki soti an Lespwi Bondyé an tjé zot.
Es si zot kwe nou ka mandé twop si zot ni pou ban
nou se bagay-lanoubizwen-an pounouwiko nou?
12 Sj1éz0t ni dwa pou espéyé zot ba yo an lavi, es si
nou pa ni pli dwa pasé yo?

Mé nou p’oko sevi dwa sala. Pito, nou pwan
pasyans épi tout bagay pou asiwé pyés bagay pa
kay anpéeché nou pwéché Bon Nouvel-la konsené
Jézi Kwi. 13 Mwen asiwé zot sav sé nonm-lan ki
ka twavay an Kay Bondyé-a ka jwenn manjé yo an
sé manjé-a ki an Kay Bondyé-a, épi sé sa ki ka ofe
sakwifis asou lotel-la koté yo ka ofe sakwifis-la ka
jwenn an wipa adan sé bagay-la yo ka ofé-a. 14 An
menm mannye-a Senye-a ja konmandé kon sa sa
ki ka pwéché Bon Nouveél-la ni dwa-a pou sipoté ko
yo pa Bon Nouveél-la yo ka pwéché-a.

15 Mé mwen p’0ko sévi pyes sé dwa sala, ni mwen
pa ka ékwi pou éklamé sé dwa sala pou ko mwen.
Mwen simyé mo pito mwen ped wézon sala mwen
ni-an pou bavadé-a. 16 Mwen pa ni pyes dwa pou

mwen bavadé lé mwen ka pwéché Bon Nouvel-
la, paski sé Bondyé ki ja konmandé mwen pou fé
sa. I té kay byen téwib pou mwen si mwen pa té
pweéché Bon Nouveél-la. 17 Si mwen fé twavay sala
paski mwen chwazi pou fe sa, mwen adan tit pou
sa jwenn péyiman. Mé sé pa mwen ki chwazi pou
fé’y, sé an weskonsabilité Bondyé mété asou mwen.
18 Bon — ki péyiman mwen kay jwenn? Péyiman-
an sé pwivilaj-la pou pwéché Bon Nouvél-la san
mandé pou lajan. Mwen pa ka éklamé dwa mwen
kon mwen ka pwéché Bon Nouveél-la.

19 Magwé mwen pa eslav pyesonn, mwen ja fé ko
mwen vini éslav tout moun pou mwen sa genyen
tout moun mwen ni chans-lan pou genyen. 20 Le
mwen té ka twavay anpami sé Jwif-la, mwen té
viv menm kon an Jwif pou mwen té sa genyen
yo. Epi menm si mwen menm pa anba lwa Moziz-
la, mwen ka viv menm kon si mwen té anba’y le
mwen ka twavay épi moun ki ka swiv sé lwa sala,
pou mwen sa genyen yo bay Jézi. 21 An menm
mannye-a, 16 mwen ka twavay épi moun ki pa
Jwif, mwen ka viv menm kon yo, mwen pa ka
mansyonnen lwa sé Jwif-la. Mwen ka fe sa pou
mwen sa genyen sé moun-an ki pa Jwif-la bay Jézi.
Sa pavlé di kanmenm mwen ka kasé lwa Bondyé.
Okontwe mwen ka swiv lwa Jézi byen. 22 Anpami
sé sa ki feb an lafwa-a mwen vini menm kon yonn
an yo, pou mwen sa genyen yo. Kon sa mwen ka
vini tout bagay pou tout moun, pou mwen pé sové
adan yo an népot mannye Ki posib.

23 Tout sé bagay sala mwen ka fé pou lapéti
Bon Nouvel-la, pou mwen sa jwenn an pa an sé

bennéfis-la konmisyon’y ka mennen-an. 24 Mwen
asiwé zot sav an chay moun sa kouwi adan an
kous mé sé yon sel adan yo ki ka genyen kous-la.
Kon sa z0t sipozé kouwi adan an mannye pou z0t
sa genyen kous-la. 25 Tout moun ki ka kouwi, yo
ka twavay wed le yo ka pwépawé ko yo pou yo sa
genyen kouwonn-an ki pa ka menm diwé-a. Mé
nou ka fé pwépawasyon pou genyen an kouwonn
ki ka diwé pou lavi diwant. 26 Sé sa ki fe mwen
ka kouwi dwét pou mwen wivé an 1ot bout-la.
Sé sa ki fée mwen kon an nonm ki pa ka gaspiyé
koulpwen’y 1é i an batay. 27 Mwen ka twété ko
mwen wed pou fe laché mwen obéyi mwen, avan
le mwen fini pwéché bay 1éz0t, Bondyé dimwen pa
bon asé pou fini kous-la.

10

Pol Véti Konséné Fo Bondyé
1 Fwe ek seé, mwen vlé zot chonjé ki sa ki wivé
sé gwan gwanpapa nou-an ki té swiv Moziz-la,
mannye an nwaj gadé apwé yo tout €épi yo tout
pasé san twaka adan lanme-a yo ka kwiyé Lanme
Wouj-la. 2 Yo tout té batizé adan nwaj-la épi an
lanmeé-a kon moun ki ka swiv Moziz. 3 Yo tout
manjé menm manjé-a Bondyé ba yo pa pouvwa'’y-
la, 4 épi yo tout bwe dlo-a Bondyé fé koulé soti an
woch-la ki té alé épiyo-a. Woch sala sété Jézi menm.
> Mé magwé tout sa, Bondyeé pa té satisfe épi plizye
an yo, épi kon sa i détwi yo épi i simen ko mo yo-a

tout an te-a yo té ka maché-a.
6 Bon, tout sa sé an egzanp ban nou, pou veéti
nou pou nou pa ni pyes déziwasyon pou fe mové

bagay kon yo té fé-a. 7 Ni nou pa ni pou adowé fo
bondyé, kon adan sé moun sala fé. Kon lévanjil-la
di, “Sé moun-an asid pou manjé épi bwe, épi la yo
koumansé dansé.” & Nou pa sipozé antanmé vyé
lavi, kon adan té fe, épi venn twa mil adan yo mo
adan yon sel jou. 9 Nou pa sipozé miziwé pasyans
Senyé-a kon adan yo té fe, épi sépan détwi yo. 10Ni
nou pa sipozé bougonnen nonplis, kon adan yo fe,
épi nanj lanmo-a fini épi yo.

11 Tout sé bagay sala wivé yo kon an egzanp pou
seé 1ézot-la, épi 1 matjé an lévanjil-la pou veti nou.
Paski nou ka viv adan an tan ki pwé finisman-an.
12 Népot moun ki kwe i ka doubout fo an lafwa
sipozé pwan bon pokosyon avan i tonbé. 13 Le
ou anba tantasyon, sé pou ou sav i ni 16t moun
ki anba menm sé tantasyon sala. Mé Bondyé ka
tjenn pwonmet li, épi i pa kay kité’'w pasé anba
pyes tantasyon ki kay two fo pasé’'w. Lé ou anba
tantasyon sala, i kay ba’'w kouway-la pou ou sa
diwé, épiikay toujou ouve an chimen ba’'w pou ou
sa chapé.

Dinen Senyé-a Epi Dinen Denmou

14 Kon sa, fwe ek se, pa adowé fo bondyé pyes.
15 Mwen ka palé bay zot kon moun ki ni lasajes.
Mwen vlé zot jijé pou ko zot menm sé bagay-la
mwen ka di-a. 16L.e noubwe an pot-lanouka sévi-a
le nou ka sélébwé dinen Jézi-a— sanou ka wimesyé
Bondyé pou-a — vwéman nou ka pwan an pa an
san Jézi kouman? Menm mannye-a, 1é nou kasé
pen-an pou nou manjé, nou ka pwan an pa adan
ko Jézi kouman? 17 Kon la ni yon sél pen, menm si

la ni nou an chay, nou sé yon sél ko, paski nou tout
ka sépawé menm pen-an.

18 Chonjé sé manmay Izwayel-la — yo té ka
manjé adan sé vyann-an yo té ka ofe bay Bondyé-
a. Mannye sala yo té ka pwan an pa an sakwifis-
la. 19Ki sa ou kwe mwen vlé di, an fo bondyé ében
manjé-a yo ofé ba yo-a sé an bagay tou? 20 Non!
Sa mwen vlé di-a sé sa: Sé bagay-la sé moun-an
ki pa ka kwe an Bondyé ka ofé-a, yo ka ofé’y bay
denmou. Epi mwen pa vlé zot pwan pa an pyes
bagay denmou. 21 Ou pa sa bwe an pot Jézi-a, épi
a menm le-a bwe an pot denmou. Ou pa sa manjé
asou tab Senye-a, épi a menm lé-a manjé asou tab
denmou. 22 Es si nou vlé fé Bondyé jalou? Eben &s
si nou kwe nou fo pasé Bondyé?

Libété-a Nou Ni-an

23 Nou ni dwa-a pou fe népot bagay, mé sa pa
vlé di tout bagay bon pou fé. Nou ni dwa-a pou
fé népot bagay, mé sé pa tout bagay ki kay fe nou
pwofité an léspwi. 24 Pyésonn pa sipozé katjilé asou
sa ki bon pou ko’y yonn. I sipozé katjilé asou sa ki
bon pou 1éz0t osi.

25 Qu ni libété-a pou manjé népot vyann yo ka
vann an laplas-la san mandé pyes kwesyon pou
lapéti konsyans ou. 26 Kon 1évanjil-la di, “Laté-a épi
tout sa ki adan’y sé sa Bondyé.” 27 Si an moun ki
pa ka kweé envité’'w pou yon wipa épi ou fe lidé'w
pou alé, manjé népot bagay yo mété douvan’w, épi
pou lapéti konsyans ou pa mandé pyes kwesyon.

28 Mé si an moun di'w, “Yo té ja ofé manjé sala
kon an sakwifis bay bondyé yo,” lé sala ou pa
ni pou manjé manjé sala, pou lapéti moun-an ki

di'w sa-a épi pou lapéti konsyans li. 29 Sa sé pou
lapéti konsyans 10t moun-an, épi sé pa pou lapéti
konsyans ou menm.

Mé ki mannye sé konsyans an 1ot moun ki ni
pou di mwen ki mizi libété pou mwen ni? 30 Si
mwen wimesyé Bondyé pou manjé-ai ban mwen-
an, pouki pou pyesonn kwititjé mwen asou manjé-
amwen mandeé Bondyé pou benni-an?

31 Fben, népot bagay ou f@, menm si sé manjé
ében bwe, fé’'y adan an mannye ki kay bay Bondyé
lonné. 32 Sé pa pou ou bay pyesonn wézon pou fe
sa ki pa bon, menm si sé Jwif ében moun ki pa Jwif
ében 1égliz Bondyé-a. 33 Ou sa we mwen ka éséyé
pou ple tout moun an tout mannye. Paski mwen
pa ka gadé pou lavantay bay ko mwen, mwen ka
gadé pou fé bon bay tout moun, kon sa yo pé sové.

11

1 Swiv mannye mwen ka viv-la menm kon
mwen ka swiv mannye Jézi ka viv-la.

Mannyeé An Madanm Sipozé Kouve Tet Li

2Bon, mwen vlé di zot mizi bon zot ka fé paski
zot toujou ka chonjé égzanp mwen épi swiv sé
bagay-la mwen ka enstwi-a menm kon mwen ja
délivwé yo an lanmen zot-la. 3 Mé mwen vlé
zot konpwann, Jézi ni lotowité anho tout nonm,
kon nonm-lan ni lotowité anho madanm-lan, épi
Bondyé anho Jézi. 4 Si an nonm kouve tét li le i
ka pwédyé ében 1&é Bondyé ba li konmisyon’y pou
mennen bay 10t moun, sa ka kwazé lonne Jézi. 5 Si
an madanm pa kouve teét li l1e i ka pwédyé ében
lée Bondyé bay konmisyon’y pou mennen bay 10t



PWEMYE KORINT 11:6 xxviii PWEMYE KORINT 11:16

moun, 1 ka kwazé lonne mawi'y, épi i menm kon
le an madanm wazé tet li. 6 Si an madanm pa
kouve tet li, pouki i pa annek wazé tet li toubon-
nman? Epi kon i sé an hontéz pou an madanm
wazé tet li ében koupé chivé’y-la, i sipozé kouve
tet li. 7 An nonm pa ni pyes wézon pou kouve
tét 1i, paski Bondyé ja fé’'y menm kon i menm
Bondyé yé, épiija ba li an kawakte ki menm kon
sa li. Mé madanm-lan ka wéfléchi kawakte nonm-
lan. & Paski Bondyé pa té sevi madanm-lan pou fe
nonm-lan. Mé i sévi nonm-lan pou i fé madanm-
lan. 9 Bondyé pa té fé nonm-lan bay madanm-lan,
mé i fé madanm-lan bay nonm-lan. 10 Madanm-
lan ni pou ni an kouveti asou tét li pou moutwé
1 anba lotowité, paski jik sé nanj-lan ki pa kay
soti kontan si i dézobéyi. 11 Kanmenm koté Jézi ka
kondwi, misyé épi madanm ka dépan asou yonn a
Iot. 12 Sa vwé, madanm-lan soti an nonm-lan, mé
an menm di tan-an sé madanm-lan ki fé nonm-
lan. Epi sé Bondyé ki fé tout bagay.

13 Jijé bay kO'w menm, es si i dwét pou an
madanm pwédyé bay Bondyé san i kouve tet 1i?
14 Ou menm sipozé sav, lé an nonm ni lonng
chivé sa ka kwazé lonné’y kouman? 15 Mé pou an
madanm nilonng chivé, sa sé vwéman an belté pou
li. Bondyé bay madanm-lan lonng chivé-a kon an
kouvéti pou tet li. 16 Mé si pyésonn vlé chikannen
asou sa, tout sa mwen ni pou di sé sa, ni nou, ni sé
l1égliz Bondyé-a pa konnet pyés 1ot mannye.

Légliz-la Abizé Dinen Jézi-a
(Mafyou 26:26-29; Mak 14:22-25; Louk 22:14-
20)

17Kon mwen ba’'w sé 1ésisyon sala, mwen té kay
vlé di zot fée byen, mé mwen pa sa fe sa, paskilé zot
jwenn ansanm kon an 1égliz, sa ka fé pli donmaj
pasé i ka fé bon. 18 Pwémyéman, moun ja di mwen
le zot jwenn ansanm kon an légliz, zot ka konblé
adan diféwan ti pil ki kont yonn a 1ot, épi mwen
kwe sa pé vwé. 19 Kanmenm la oblijé ni divizyon
anpami zot, kon sa tout moun kay we akle sé sa
ki ka viv lavi ki dwet-la épi tout tjé yo-a. 20 Le zot
jwenn ansanm kon an légliz, ou pé kwe wézon-an
Sé pou ou pwan an pa an dinen Jézi-a, mé sé pa sa
pyes. 21 Kon zot ka manjé, chak moun ka fé kous
pou manjé manjé’y menm. Kon sa adan ka westé
fen épilézot ka sou. 22Kisa! Zot vlé di zot pa ni kay
pou zot manjé épi bwe adan’y? Zot ka tweéte légliz
Bondyé-a akwedi i pa enpotan, épi zot ka fe sé sa ki
pa ni anyen-an hont. Ki sa ou kwé mwen kay di'w
asou bagay sala? Ou kwé mwen kay di zot ka fe
byen? Mwen pa sa di sa pyeés!

Dinen Jézi-a

23 Paski sé lésisyon-an mwen délivwé bay zot-la,
sé menm sé sa Senyé-a ban mwen-an. Senye Jézi,
asou menm swe-a yo té twayi'y-la, pwan an pen,
24 épi, apwé i wimesyé Bondyé pou pen-an, i kasé’y
an konmen moso épiidi, “Sa sé ko mwen mwen ka
bay kon yon sakwifis bay Bondyé pou lapéti zot.
Manjé sa pou zot sa chonjé mwen.” 25 An menm
mannye-a, i ba yo diven-an apwé dinen, i di yo,
“Diven sala sé agwéman néf-la ki kachté épi san
mwen-an. Népotle oubwe’y, fe’'y pou zot sa chonjé
mwen.” 26 Paski népot 1é ou manjé pen sala épi ou

bwe divensala, ou ka dimoun anko, Senyé-ajamo.
Fé sa poujik 1é Senyé-a déviwé.

27Kon sa népot moun ki manjé pen-an ében bwe
diven-an an dinen Senyé-a adan an mannyeé ki ka
kwazé lonné Senyé-a, moun sala kay koupab paski
i péché kont ko épi san Senye-a. 28 Chak moun
sipozé égzanminé lavi’y avan, épi apwé sa manjé
épi bwe an pot-la. 29 Paski si an moun pa ni pyes
wespé pou ko Jézi 1é i manjé pen-an épi bwe diven-
an, moun sala kwiyé jijman asou ko’'y menm. 30S¢é
sa ki fe an chay an zot ja feb épi malad, épi plizye
ja mo. 31Sinou égzanminé lavi nou avan, nou pa
kay twapé ko nou anba jijman Jézi. 32 Mé Senye-
a jijé nou épi kowijé nou kon sa i pa kay ni pou
kondanné nou ansanm épi léstan laté-a asou dényé
jou-a.

33Bon, fwe ek se,1e zot vini ansanm pou pwan pa
an dinen Senye-a, espéyé yonn a lot. 34 Si pyesonn
fen, i sipozé manjé lakay li, kon sa le zot jwenn
ansanm zot pa kay fé anyen ki kay mennen zot
anba jijman Bondyé. Sé 1éz0t bagay-la menm,
mwen kay mété yo annod 1é mwen vini we zot.

12

Kado Léspwi Bondyé Ka Bay
1Bon, fwe ék sé, mwen vlé zot konneét lavéwité-
a konséné sé kado-a Lespwi Bondyé ka bay-la.
2 Chonjé 1e zot té moun ki pa té ka adowé Bondyé,
zOt té pwan vyé chimen-an ki ka fé zot adowé imaj
ki pa ni pyés lavi andidan yo. 3 Mwen vlé zot
konpwann si Lespwi Bondyé ka kondwi an moun,

moun sala pa kay di anyen kont Jézi. Epi pyésonn

pa sa konfésé Jézi sé Senye-a anba Léspwi Bondyé
fé moun sala di sa.

4La ni diféwan kalité kado, mé sé Lespwi Bondyé
ki ka bay tout. 5 La ni diféwan mannye moun ka
fé twavay Senyé-a, mé sé bay menm Senyé-a yo ka
fe’y. 6 La ni diféwan kalité abilité pou fe twavay,
mé sé menm Bondyé-a ki bay chak moun abilité-
a pou fe kalité twavay-la yo ka fe-a. 7 Bondyé
ka moutwé pwézans Lespwi’y adan an mannye an
chak moun, pou yo sa sévi’y pou édé tout légliz-
la. 8 Léspwi Bondyé bay yon moun abilité-a pou
palé an konmisyon ki benyen lasajés, épi menm
Lespwi-a bay an 1ot moun abilité-a pou palé an
konmisyon ki plen bon lésisyon. 9 Menm Léspwi
Bondyé-a ka bay yon moun lafwa, paditan i ka
bay an 10t moun pouvwa-a pou djéwi. 10 Léspwi-a
bay an 10t moun pouvwa-a pou fe miwak; an 10t i
bay pouvwa-a pou di konmisyon Bondyé, épi pou
an lot anko i bay abilité-a pou konnet diféwans-lan
adan an lespwi ki soti pa kado Bondyé épi sa ki pa
soti pa kado Bondyé. Pou anlot mounibay abilite-
a pou palé langaj ki étwanj, épi pou an lot i bay
abilité-a pou sa déchifwé langaj étwanj-lan. 11 Mé sé
menm Léspwi-a ki ka fé tout sa. I ka bay chak moun
diféwan kado, kon i menm Léspwi-a v1é.

An Ko Epi Diféwan Moso

12Menm kon an ko sé yon sél bagay ki ni diféwan
moso épi tout sé moso-a, magweé yo sé an chay, sé
yon sel ko, sé menm kon sa i yé épi Jézi. 13 An
menm mannye-a nou tout, menm si nou sé Jwif
ében pa Jwif, menm si nou sé éslav ében ni libété
nou, Léspwi Bondyé ja batizé nou adan yon sél ko

épi Bondyé ja ban nou tout menm Léspwi-a an tjé
nou.

14 Paski ko-a menm pa féet épi yon sel moso, mé i
fet épi an chay moso. 15 Si pyé-a té ni pou di, “Paski
mwen pa lanmen-an, ko-a pa bizwen mwen,” sa
pa vlé di i sé pa moso adan ko-a. 16 Epi si zowey-la
té ni pou di, “Paski mwen pa zyé-a, ko-a pa bizwen
mwen,” sa pa vlé di i sé pa moso adan ko-a. 17 Si
tout ko-a té an zyé selman, ki mannye i kay fe tann?
Epi si i té an zowey sélman, ki mannye i té kay fé
pwan lode? 18 Mannye i yé-a kanmenm, Bondyé
mété tout diféwan moso adan ko-akonité vié. 19La
pa té kay ni an ko si tout té yon sel moso. 20 Kon i
yé-a,la ni an chay moso, mé sé yon sél ko.

21 Kon sa, zyé-a pa sa di lanmen-an, “Mwen pa
bizwen'w!” Ni tet-la pa sa di pyé-a, “Pyé, mwen
pa bizwen'w!” 22 Okontwe, nou pa sa feé san sé
moso an ko-a nou kwe Ki pli féb-la. 23 Epi sé moso
an ko-a nou konsidiwé ki pa ni djée lonne-a, sé yo
nou ka gadé apwé pli byen, épi sé sanou konsidiwé
ki pa bél-la, sé épi yo nou ka pwan pli pokosyon
pou kouve yo. 24 Mé sé moso-a ki bel-la pa bizwen
otan antansyon kon sa. Bondyé menm ja mété ko-
a ansanm adan an mannye kon sa sé mo0so-a nou
kweé ki pa vo an chay-la kay jwenn pli gwan lonne.
25 Bondyé fé sa kon sa sé moso-a an ko-a pa kay
babyé épi yonn a lot, mé yo sipozé gadé apwé yonn
alot. 26 Siyonn an sé moso-a ka soufe, tout sé 16z0t-
la kay soufé épi’y. Si yonn wisivwe lonné, tout sé
1éz0t-1a kay kontan ba li.

27 7.0t tout sé ko Jézi, épi chak yonn an zot sé
an moso adan’y. 28 An légliz-la, Bondyé ja mété

tout moso an plas. Pwemyéman zapot, dézyenm sé
sa ki ka wisivwe épi di konmisyon Bondyé-a, épi
twazyenm sa ki ka enstwi 1ézot. Apwé sa, sé sa
ki ka fe miwak-la, sé sa ki ni pouvwa pou djéwi-
a, sé sa ki pou édé 1ézot-la, sé sa pou gadé apwé
zafe légliz-la, épi sé sa pou palé adan an langaj ki
étwanj-lan. 29 Yo tout pa zapot, ében yo tout pa ka
wisivwe épi di konmisyon Bondyé, ében yo tout pa
ka enstwi. Sé pa tout ki ni pouvwa-a pou fe miwak,
30 ében pou djéwi maladi, ében pou palé an langaj
ki étwanj, ében pou sa déchifwé langaj étwanj sala.
31 Mété tout lidé’'w asou sé kado-a Ki pli ho-a. Epi
apweézan mwen kay moutwé’w an chimen ki pli ho
toujou.

13

Lanmityé

1 Mwen pé sa palé sé langaj-la 1ézom ka palé-
a, épi jik sé sa nanj ka palé, mé si mwen pa ni
lanmityé, pawol mwen kay menm kon 1é ou ka
konyen an bonm zenk vid, ében 1é ou ka sonnen
kloch. 2Mwen pé ni pouvwa-a pou di konmisyon
Bondyé, mwen pé konnét tout bagay épi mwen pé
sa konpwann tout lavéwité ki té séwé; mwen pé ni
tout lafwa-a ki sa fé sé mon-an soti an plas, mé si
mwen pa ni lanmityé, mwen pa anyen. 3 Mwen
pé bay tout bagay mwen ni épi jik kité yo bwilé
ko mwen, mé si mwen pa ni lanmityé, sa pa kay
sinifyé mwen anyen.

4Lanmityé ni pasyans €épi i ni bon mannye. I pa
jalou épi i pa ni logey. 5 Lanmityé pa hadi. I pa
ka gadé pou lantéwé’y tousél. Anyen pa kay fe’y

faché. I pa ka tjenbé moun an tje’y. ¢ Lanmityé
pa ka widjewté an movezté, mé i ka widjéwté an
lavéwité-a. 7 Lanmityé ni abilité-a pou soufe tout
bagay. I pa janmen peéd lafwa. I toujou ni éspwa,
épi pasyans li pa janmen bout.

8 Lanmityé ka diwé pou tout tan. La ni kon-
misyon moun ka wisivwe an lanmen Bondyé pou
yo di, mé sa kay fini anyen. La ni kado ka fe moun
palé an langaj ki étwanj, mé sa kay doubout. La ni
sa nou konnet, mé i kay fini anyen osi. 9 Paski sa
nou konnet épi abilité-a nou ni pou di konmisyon
Bondyé-ap’oko finibon. 10Mé 1e sa ki pawfé-a vini,
sa ki p’0ko bon asé an nou-an kay fini anyen.

11 Lé mwen té an ti manmay, mwen té ka palé
kon an ti manmay, mwen té ka katjilé kon an ti
manmay, mwen té ka wézonnen kon an ti man-
may. Lé mwen vini an nonm, mwen Kkité tout zafé
ti manmay sala deyé do mwen. 12 Sa nou ka we
apwézan-an sé menm kon an imaj nou ka we toub
adan an miweé. Mé an tan ki ka vini nou kay wé
tout bagay akle. Mwen p’0ko fini konpwann tout
bagay konséné Bondyé, mé mwen kay konpwann
tout bagay menm kon Bondyé konpwann tout
bagay konséné mwen.

13 Kon sa la ni twa bagay ki kay westé: lafwa,
@spwa épi lanmityé. Epi pli gwan an sé twa bagay
sala sé lanmityé.

14

Lot Kado Léspwi-a Ka Bay
1 Swiv chimen lanmityé-a épi mété tout
lidé’'w asou sé kado-a Léspwi Bondyé ka bay-la,



PWEMYE KORINT 14:2 XXXV PWEMYE KORINT 14:10

espwesman kado-a ki ka fe ou poté konmisyon
Bondyé-a. 2 Sé moun-an ki ka palé an langaj
étwanj-lan pa ka palé bay nonm mé sé bay Bondyeé,
paski pyesonn pa sa konpwann yo. Pouvwa Léspwi
Bondyé ka fe yo palé lavéwité ki tjenn an sigwé.
3 Mé sa ki ka poté konmisyon Bondyé-a ka palé
bay nonm pou fe yo fo, pou ankouwajé yo épi pou
konsolé yo. 4Langaj étwanj ka bennéfis moun-an ki
ka palé’y-la tousel, mé sé sa ki ka poté konmisyon
Bondyé-a, tout légliz-la ka jwenn bennéfis an sa
yo ka di-a. > Mwen té kay vlé zot tout palé an
langaj étwanj, mé mwen té kay pli simyé si zot
sa poté konmisyon Bondyé. Moun-an ki ka poté
konmisyon Bondyé-a pli enpotan pasé sa ki ka
palé an langaj étwanj-lan, anba la ni yonn ki sa
déchifweé sa i di-a. Kon sa tout légliz-la kay jwenn
an bennéfis.

6 Bon, fwe épi se, si mwen vini we zot épi mwen
palé langaj étwanj, zOt pa kay ni pyes gany an sa
mwen ka di-a anba mwen wévélé an bagay ében
mwen fé zot apwann an bagay, ében mwen poté
konmisyon Bondyé ében mwen enstwi. 7 Si ou ka
jwé mizik épi an flout ében yonn an sé 1ézot bagay-
la moun ka pwan pou jwé mizik-la, ki mannye
pyésonn kay fé sav ki chanté ki ka jwé si mannye
ou ka jwé-a pa asé klé? 8 Epi si nonm-lan ki ka
jwé twonpét-la pa souflé’y pou tout moun tann, ki
moun ki kay pwépawé pou batay-la? 9 An menm
mannye-a, ki mannyé pyesonn kay konpwann sa
ou ka di-a si konmisyon-an ou ka bay-la sé adan
an langaj étwanj ki pa kle? Ou kay palé bay van-
an. 10 La ni plizye diféwan langaj an late-a épi yo

tout enpoOtan pou sé moun-an ki ka konpwann yo-
a. 11S8i an moun ka palé ban mwen épi mwen pa
konneét langaj-la i ka palé-a, moun sala kay kon an
étwanjé pou mwen épi mwen kay kon an étwanjé
pou li osi. 12Kon zo0t ja mété lidé zot pou jwenn sé
kado-a Léspwi Bondyé ka bay-la, pyété pou mété
pli o déye sé kado-a ki kay édé 1égliz-la pwofité-a.

13 Pou wézon sala moun-an ki ka palé adan an
langaj ki étwanj-lan sipozé mandé Bondyé abilité-a
pouisa déchifwé saika di-a. 14 Simwen ka pwédyé
adan an langaj ki étwanj, léspwi mwen menm ka
pwédyé mé lidé mwen menm kay vid. 15 Si sé
kon sa i yé, ki sa mwen sipozé fé? Mwen kay
pweédyé an lespwi mwen, mé mwen kay pwédye
osi an lidé mwen; mwen kay chanté an lespwi
mwen, mé mwen kay chanté osi an lidé mwen.
16 Si ou ka adowé Bondyé adan lespwi'w tousel, ki
mannye an lot moun ki twouvé ko’y anpami zot sa
di ensiswatil pou lapwiyé’w, siipa sav ki sa ou ka
di-a? 17 Lapwiye-apé bon asé méipa édé 1ot moun-
an pyes.

18 Mwen ka wimesyé Bondyé paski mwen ka
palé an langaj étwanj pasé zot pyés. 19 Mé an légliz-
la mwen kay simyé palé senk mo pawol moun sa
konpwann pou mwen sa enstwi 1ézot pito mwen
palé konmen mil pawol an langaj ki étwanj.

20 Fwe épi se, doubout katjilé kon manmay. Zot
sipozé westé lwen movezté kon manmay, mé an
menm di tan-an zot sipozé katjilé kon gwan moun.
21Senye-a di an lévanjil-la, “Mwen kay pwan moun
ki ka palé langaj étwanj pou mwen sa palé bay sé
moun mwen-an. Mwen kay sevi bouch étwanjé, mé

menm si mwen fé sa, sé moun mwen-an pa kay
kouté mwen.”

22Bondyé pa bay abilité-a pou palé langaj étwanj
poumoutwé moun ki ka kwe an li pouvwa’y, mé sé
bay moun ki pa ka kwe. Mé 1é ou poté konmisyon
Bondyé, sa sé pou moun ki ka kwe épi sé pa pou
moun ki pa ka kwe. 23 Kanmenm, si tout 1égliz-la
jwenn ansanm €pi tout moun koumansé ka palé
adan langaj ki étwanj épi la ni moun ki pa ka kwe
anpami zot, és si yo pa kay di zot ka fou? 24 Mé si
moun ki pa ka kweé ében ki pa ka konpwann vini
anpami zot 1é zot ka poté konmisyon Bondyé-a, sa
1 tann-an kay palé bay konsyans li épi moutwé’y
péché’y. Tout sé bagay-la i tann-an ka jijé’y. 25 Epi
Sé sigwé-a i ni an tje’y-la kay pawet akle douvan
fidji’y. Kon sa i kay tonbé asou jounou’y épi adowé
Bondyé épi i kay di épi tout tje’y, “Bondyé isi-a
anpami zot pou vwé.”

Meété Légliz Bondyé-a Annod

26 Sa mwen vlé di-a sé sa, fwe épi se. Le zot
vini légliz, yon moun ni an chanté pou adowé
Bondyé, an 1ot ni an bagay pou i sa enstwi, an 10t
Bondyé bay an wévélasyon, an 10t an konmisyon
adan langaj ki étwanj, épi an 10t anko sa déchifwé
sa ki palé an langaj étwanj-lan. Z0t sipozé fé tout
bagay pou édé 1égliz-la épi pou fe i pwofité. 27 Si
pyésonn ni pou palé adan an langaj ki étwanj, pa
pli pasé dé ében twa ki sipozé palé, yonn apwe 10t,
épila sipozé ni an moun pou déchifwé sa ki ka di-a.
28 M€ sila pa ni pyesonn pou déchifwé sa ki di-a, sa
ki ka palé an langaj ki étwanj-lan sipozé wésté an

silans an 1égliz-la épi palé bay ko’y menm épi bay
Bondyé tousel.

29Kité dé ében twa an sé sa ki ka poté konmisyon
Bondyé-a palé, épi kité sé 1éz0t-la miziwé sa ki di-
a. 30 Mé si Bondyé bay yonn an sé sa ki ka asid
tou pwé-a an konmisyon, sa ki ka palé-a sipozé
doubout palé. 31 Zot tout, yonn apwé lot, pé
di konmisyon-an Bondyé bay zot-la, kon sa tout
moun kay apwann €pi tout moun kay jwenn ank-
ouwajman. 32 Moun-an Bondyé bay konmisyon’y
pou di-a sipozé kondwi kado sala. 33 Paski Bondyé
pa an Bondyé ki ka mété konfizyon anpami sé
moun li-a, mé pito lapé.

Menm kon tout léstan légliz Bondyé, 34 sé
madanm-lan ni pou weésté an silans 1& yo vini
légliz. Yo pa ni dwa-a pou palé; kon lwa sé Jwif-la
di, sé pa pouyo adan pozisyon koté yo kay kondwi.
35 Si yo vlé sav an bagay, yo sipozé mandé mawi
yo lakay yo. I sé an hontéz pou an madanm palé
1 i1égliz. 36 Ki sa? E é, pawol Bondyé-a, sé an zot i
soti? Eben &s si zot kwe zot sé sél konpanni moun
Bondyé ja bay pawol li?

37Si an moun kwe i ka poté konmisyon Bondyé
ében 1 sé an moun Léspwi Bondyé ja bay an kado,
i oblijé wéyalizé sé konmandman-an mwen €ékwi
bay zot-la sé konmandman Senye-a. 38 Mé si
pyésonn pa vlé aksépté sa mwen ka di-a, ou pa
sipozé aksepté nonm sala pousaidiiyé-anonplis.

39 Kon sa fwe épi se, mété tje zot pou zot poté
konmisyon Bondyé, épi pa anpéché moun palé
langaj ki étwanj. 40 Mé ou sipozé fé tout bagay dwet
épi annod.

15

Weézéweksyon Jézi Kwi

1 Bon, fwe épi se, mwen vlé zot chonjé Bon
Nouveél-lamwen pwéché bay z0t-la, sa zot wisivwe
kon an fondasyon pou zot sa doubout fo-a. 2Bon
Nouvel sala kay sové zot, si zot doubout fo adan’y.
Si zot pa doubout {0 adan’y, sa vlé di zot ja kwe an
ven.

3 Paski mwen ja délivwé bay zo0t sa mwen
wisivwe ki enpotan an chay-la: Sa sé ki Jézi mo
pou péché nou, menm kon i ékwi an 1évanjil-la, 4 yo
téwé’y épiiwésisité twa jou apweé, menm kon i ékwi
an lévanjil-la. 5 Epi i fé Pita we'y, épi apwé i fé sé
douz zapot-la we'y osi. 6 Apwé sa pli pasé senk
san an sé moun-an ki té ka swiv li-a wé’y ansanm.
Plizyé an yo ka viv toujou, magwé adan ja mo.
7Apwé,iféJémzwe’y, épi apwé saife tout sé zapot-
lawe’y. 8 Apwé tout sa, magwé mwen té menm kon
an ich manman’y té fé an fos kouch,* i f&é mwen
we’y osi.

9Sé mwen ki pli ba an sé zapot-la, épi mwen pa
menm mewité pou moun kwiyé mwen an zapot
paski mwen fe légliz Bondyé-a soufe. 10 Mé sé
lagwas Bondyé ki fé mwen sa mwen yé-a, épi
lagwas-la i ban mwen-an pa té an ven. Okontwe
mwen twavay pli wed pasé pyes sé 1éz0t zapot-la
magweé sé pa mwen ki fé’y di bonn tét mwen — sé
lagwas Bondyé ki épi mwen. 11 Kon sa, menm ssiité
sa mwen pweché ében sa seé 1ézot zapot-la pwéche,

15:8 menm kon an ich manman’y té fé an fos kouch. Eben,
..menm kon an ich ki fet avan tan’y.



PWEMYE KORINT 15:12 x1 PWEMYE KORINT 15:24

sé konmisyon sala nou kontiné ka pwéché, épi sé
adan’y zot ka kwe.

Weézéweksyon Nou

12 Bon, si nou ka pwéché ki Jézi ja wésisité hod
lanmo, ki mannye adan ki anpami zot ka di ki
moun ki ja mo pa kay wésisité hod lanmo? 13 Eben,
simoun ki ja mo pa kay weésisité, sa vlé di pa menm
Jézi ki wésisité hod lanmo. 14 Epi si Jézi p’oko té
wésisité hod lanmo, pwéché-a nou ka pwéché-a épi
lafwa-a z0t ni an Jézi-a tout an ven. 15 Pa sa tousel
— i ka moutwé sa nou ka di konséné Bondyé-a pa
vwé, paski nou di i wésisité Jézi hod lanmo. Mé si i
vwé moun ki ja mo pa ka weésisité, ében, Bondyé pa
té wésisité Jézi hod lanmo. 16 Paski simoun kija mo
pa ka wésisité, sa vlé di Jézi p’oko wésisité nonplis.
17 Epi si Jézi p’0ko wésisité, sa vlé dilafwa-a zot nian
Jézi-apa kay sinifyé zot anyen épi zot anba pouvwa
péché toujou. 18 Sa vlé di osi, sé moun-an ki té ka
kwe an Jézi-a, yo tout ja péwi kon yo mo-a. 19 Si
éspwa-anou nian Jézi-a bon an lavi sala tousel, nou
sipozé fe moun lapenn pasé tout 1éz0t moun asou
laté sala.

20 Mé lavéwité-a sé sa: Jézi ja wésisité hod lanmo.
Sé 1li ki pwemyé an tout moun ki kay weésisité.
21Kon sé an nonm ki mennen lanmo, menm man-
nye-a sé an nonm osi ki mennen wézewéksyon hod
lanmo. 22 Menm kon an Adanm tout ka mo, sé
kon sa an Jézi tout ka jwenn lavi. 23 Mé chak
moun kay weésisité mannyée Bondyé ja établi: Jézi
Wesisité avan, épi lé Jézi déviwé tout sé moun li-an
kay wésisité. 24 Apwé sa, finisman late sala kay
vini — sa sé le Jézi kay détwi tout 1ot kondwit épi

tout 1ot lotowité épi tout 10t pouvwa, épi apwé sa
i kay délivwé wéyom-lan an lanmen Bondyé Papa.
25 Paski Jézi ni pou kondwi jis tan Bondyé mété
tout lelmi’y anba pyé i menm Jézi. 26 Denyé lélmi ki
kay détwi sé lanmo. 27 Lévanijil-la di, “Bondyé mété
tout bagay anba dé pyé Gason Lézom.” Mé léidj,
“tout bagay,” sa pa vlé di Bondyé sé yonn adan
sé bagay sala, paski sé Bondyé ki bay Jézi pouvwa
asou tout bagay. 28 Mé le tout bagay ja plasé anba
kondwit Jézi, Gason-an kay abésé ko’y bay Papa-
a, ki té ba li pouvwa-a pou fé sa, épi Bondyé kay
kondwi anho tout bagay.

29Bon, sé moun-an ki batizé pou sé sa ki jamo-a,
ki sa sa kay sinifyé yo si moun ki mo pa ka wésisité
pyes? Pouki pou yo batizé si yo sav moun ki mo pa
kay wésisité? 30 Epi pou nou menm, pouki pou nou
mété ko nou an danjé tout le kon sa? 31 Fwe ek se,
mwen ka we lanmo toulé jou. Mwen ka déklawé sa
menm kon mwen ka déklawé mannye zotjalévé né
mwen kon nou manché an Jézi Kwi Senye-a. 32 Si
mwen ja goumen épi bét mové an vil Efésos paski
mwen té ka gadé pou an kado an late sala, ki gany
mwen jwenn an sa? Mé si moun ki ja mo pa kay
Wesisité, ében, kon jan late ka di, “Annou manjé épi
bwe, paski denmen nou mo.”

33 Pa kité moun kwennen z0t. “Swiv mové kon-
panni épi ou oblijé twapé ko'w an dézagwéman.”
34 Lévé an sonmey sala épi doubout lavi péché
zOt-la. Zot sipozé hont paski adan zot pa konnét
Bondyé.

Ko0-a Ki Kay Weésisité-a

35 Mé an moun pé mandé, “Ki mannye mo-a ka
wésisité? Epi ki kalité ko yo kay ni?” 36 Sot! Lé ou
planté an gwenn, ipakalévé tout tanipamo. 37Epi
sa ou planté an te-a sé pa plan-an ki kay 1évé-a. Sé
an gwenn tousél ou planté, pitet an gwenn mi ében
népot 1ot gwenn. 38 Mé Bondyé ka bay gwenn-an
ko-a i vlé ba li-a. I ka bay chak gwenn ko-a ki pli
bon pou gwenn sala. 39 Epi tout bagay ki ka viv pa
ni menm ko: Lézom ni yon kalité ko, zannimo ni
an lot kalité, jibyé ni yon kalité épi pwéson ni an
1ot kalité osi. 40 La ni ko osi an 1éze-a épi la ni ko
asou late. Belté sé ko-a ki an 1éz&-a diféwan sé sa ki
asou late. 41Soley-lanibelté’y menm, lalin-an nian
1ot kalité belté, épi sé étwal-la ni an diféwan kalité
belté. Jik anpami sé étwal-la menm la ni diféwan
kalité belté.

42 Epi sé menm mannye i kay yé 1& mo-a wésisité
hod lanmo. Leé ko-a téwé, i ka péwi. Leé i wésisité,
i pa kay janmen mo anko. 43 Lé ko-a téwé i led
épi féb; mé 1é Bondyé kay wésisité’y, i kay bél an
chay, épi f0. 44 Leé ko-a téwé, i sé an ko ki fét épi
lache toubonnman. Lé i kay weésisité, i kay an ko
Lespwi Bondyé ja bay lavi. Menm kon la ni an ko
ki fet épi laché, sé menm mannyeé-a la kay ni yonn
Lespwi Bondyé ja bay lavi osi. 45 Paski lévanjil-la
di, “Pwemyé Adanm-lan vini an nonm vivan.” Mé
dényé Adanm-lan vini an léspwi ki ka fé moun viv.
46 Ko-a ki fét épi lache-a vini avan. Epi apwé, sa ki
ni Léspwi Bondyé-a. 47 Pwemyé Adanm-lan fet épi
té épi 1 soti an laté-a; dézyenm Adanm-lan soti an
syel. 4 Menm kon nonm-lan ki té fet épi te-a té yé,
sé kon sa tout sa ki fét an late sala yé. Epi menm

kon nonm-lan ki soti an syel-la yé, sé kon sa osi sé
sa ki kay westé an syel-la kay yé. 49 Apwézan nou
menm kon Adanm, nonm-lan ki fet épi té-a, mé an
jounou kay kon Jézi, nonm-lan ki soti an syél-la.

50 Fwe épi se, sa mwen Vvlé di-a sé sa: San épi
lache pa sa antwé adan wéyom-lan Bondyé ka
kondwi-a. Bagay ki ka péwi pa sa viv pou tout tan.
51 Kouté lavéwité sala ki té tjenn an sigwé-a: Nou
tout pa kay mo, mé lé dényé twonpet-la kay souflé,
nou tout kay chanjé, 52 la menm, menm kon ou
bat zyé’'w. Paski le twonpet-la souflé, sa ki mo kay
Wésisité épi yo pa kay janmen mo anko, épi nou ki
ka viv toujou-a kay chanjé. 53 Paski sa ki ka péwi
kay chanjé adan sa ki kay viv tout tan. Sa ki kay
mo kay chanjé adan sa ki pa kay mo. 54 Lé sa feét,
sa sé le sa ki ka péwi tounen sa ki ka viv tout tan, 1é
sala sa ki matjé an lévanjil-la kay vini fet:

“Bondyé ja genyen asou lanmo net.”
>5Lanmo — ou genyen kouman?
Eben, moutwé mwen pouvwa-a ou ni pou pitjé-a.”

56 Sé péché ki bay lanmo pouvwa-a pou pitjé, épi
sé lwa-a ki bay péché pouvwa. 57 Mé nou wimesyé
Bondyé ki sévisa Jézi KwiSenyénoujafé-apouban
nou pouvwa pou genyen.

58 Kon sa, sé fwe épi sé-a mwen kontan an chay-
la, doubout 0 épi pa kité anyen soukwé’w. Toujou
twavay wed kon zot ka twavay bay Senye-a, kon
zOt sav anyen zot fé bay Senyé-a pa kay an ven.

16

An Kado Bay Sé Ich Bondyé-a

1Bon, konséné lajan-an zot ni pou anmasé bay
sé ich Bondyé-a ki Jérouzalém-lan — zot sipozé fe
menm bagay-la mwen di 1égliz Galécha-a pou fé-a.
2Toulé Dimanch zot chak sipozé mété an lavi asou
koté, menm kon Bondyé ja benni zot, épi sanblé’y
kon sa la pa kay ni pyés wézon pou z0t anmase
lajan 1é mwen vini. 3Lé mwen vini mwen kay bay
seé nonm-lan zot chwazi-a an let ki kay di ki moun
ki voyé yo, épi mwen kay voyé yo poté sé kado zot-
la Jérouzalém. 4 Si i kay bon pou mwen alé osi, yo
kay alé épi mwen.

Plan Pol

5 Mwen kay vini we zot lé mwen soti
Masédonnya, paski mwen kay westé péyi
Masédonnya kon mwen asou chimen ka vini wé
z0t-la, mé pa pou lontan. 61 pé mwen kay pasé an
ti tan épi zot, pitet tout sézon mové tan-an, €pi la
zot kay sa édé mwen pou mwen sa kontiné voyaj
mwen, sa sé népot lot koté mwen ni pou alé 1é
mwen soti Korint. 7 Mwen pa vlé we z0t an pasan
tousel. Mwen kwé mwen kay sa westé pou an
chay tan épi zot si Bondyeé vlé.

8 Mwen kay westé isi-a Efésos pou jik jou-a yo ka
sélébwé Fet Pentikos-la, 9 paski an lapot ja ouve isi-
a pou mwen sa koumansé an twavay ki enpotan,
menm si la ni an chay moun ki kont sa mwen ka
fe-a.

10 Si Timofi vini Korint, wé ki pyesonn pa fe’y
ében di'y anyen pou fe’y pe, paski i ka twavay bay
Senyé-a menm kon mwen ka fe. 11 Pyésonn pa
sipozé twété’y akwedi i pa anyen, mé pito sa zot
sipozé édé’y pou i sa kontiné voyaj li an lapé. Kon

sa 1 kay viwé vini jwenn mwen, paski mwen ka
espéy€’y viweé €épi sé 1éz0t fwe-a.

12Bon, konsené fwe Apolos — konstan mwen ka
ankouwajé’y pou alé épi sé 1éz0t fwe-a we zot, mé
i p’oko fini asiwé si pou alé a lé sala. Mé 1éijwenn
an chansikay vini.

Dényé Pawol

13 Véyé byen! Doubout fo an lafwa-a zot ni-
an. Sé pou zot bwav, sé pou zot fo, 14 sé pou
zot fe tout bagay an lanmityé. 15 Zot sav konseéné
Stéfannas épi fanmi’y. An péyi Akéya yo sé pwemyé
moun ki vini kwe, épi yo ka twavay épi tout fos yo
bay sé ich Bondyé-a. 16 Mwen ka mandé zot pou
swiv kondwit moun kon sa, épi népot moun ki ka
twavay épi yo.

17 Mwen té kontan lé Stéfannas, FotinatOs épi
Achaykos té wivé, paski yo ja fé mwen obliyé man-
nye mwen té ka mantjé zot-la. 18 Yo ja ankouwajé
mwen an chay, menm kon yo ja ankouwajé zot-la.
I méwité pou kouté moun kon sa le yo ka palé.

19 ¢ légliz-la ki an pawes Fcha-a voyé di zot
bonjou. Akwila épi Priska, ansanm épi sé fwe ek
se-a ki ka asanblé an kay yo-a, voyé an bél bonjou
bay zot an non Senye-a. 20 Tout sé fwe épi sé-a ki
isi-a voyé di zot bonjou.

Di yonn a lot bonjou adan mannyé-a fwe ek sé
sipozé fé-a.

21 Gadé! mwen Pol ka ékwi zot bonjou sala épi

lanmen mwen menm. ) .
22 §i an moun pa enmen Jézi, moun sala ni

malédisyon.
Marannafa — Sa vlé di, “Senyé nou, vini.”

23 Mwen ka mandé Senye Jézi pou bay zot lag-
was. 24Mwen ka voyé lanmityé mwen bay zot tout
an non Jézi Kwi.

